
እ.ኤ.አ ከሴፕቴምበር 1 እስከ 30/2022 የነበረው የአየር ጠባይ ግምገማ 
 

በመደበኛ ሁኔታ በሴፕቴምበር የወቅቱ ዝናብ ከሰሜንና ከሰሜን ምሥራቅ የሀገሪቱ ክፍሎች ላይ ቀስ 

በቀስ በመጠንም ሆነ በሥርጭት የሚቀንስ ሲሆን፤ በአብዛኛው የምዕራብ አጋማሽ የሀገሪቱ ክፍሎች ላይ ግን 

ቀጣይነት ይኖራቸዋል። በተጨማሪም በአንዳንድ የሀገሪቱ ክፍሎች ላይ በፀሐይ ሀይል በመታገዝ ከባድ ዝናብ 

ይዘወተራል። 

በሴፕቴምበር ከመጀመሪያው አሥር ቀናት ጀምሮ በየጣልቃዉ ፀሃያማ ሁኔታ እየተስተዋለ የወቅቱ 

ዝናብ ተጠቃሚ አካባቢዎች ላይ ለተከታታይ ቀናት በብዙ ሥፍራዎች ላይ ዝናብ ሲያገኙ ቆይተዋል። ምንም 

እንኳን እርጥበታማው አየር በሴፕቴምበር ወር ከሰሜንና ከሰሜን ምሥራቅ የሀገሪቱ አካባቢዎች እየቀነሰ 

የሚሄድ ቢሆንም፤ በነዚህ አካባቢዎች ዝናብ ሲያገኙ ቆይተዋል፡፡ በአጠቃላይ በሴፕቴምበር ወር በፀሃይ ኃይል 

እየታገዘ ከተፈጠረው ጠንካራ የደመና ክምችት በአማራ፣ በቤንሻጉል-ጉምዝ፣ በምዕራብና በመካከለኛው 

ኦሮሚያ፣ በጋምቤላ እንዲሁም በደቡብ ብሄር ብሄረሰቦችና ህዝቦች ክልል አካባቢዎች ላይ ከባድ መጠን ያለዉ 

ዝናብ እንዲኖር አስተዋፅዖ ያደረገ ሲሆን፤ በደቡብ አፋር እንዲሁም በደቡብ ደጋማ ስፍራዎችም ከአነስተኛ 

አስከ መካከለኛ መጠን ያለው ዝናብ አግኝተዋል፡፡ በተጨማሪም በወሩ መጨረሻ ቀናቶች የደቡብ የሀገሪቱ 

ቆላማ ሥፍራዎች አነስተኛ መጠን ያለው ዝናብ ነበራቸው። ባለፈው ወር አልፎ አልፎ ከነበረዉ ጠንካራ 

የደመና ክምችት በሃያ አራት ሰዓታት ዉስጥ እስከ 140.0 ሚ.ሜ የሚደርስ ከባድ መጠን ያለዉ ዝናብ 

የተመዘገበ ሲሆን፤ ከ30 ሚ.ሜ በላይ ከባድ መጠን ያለው ዝናብ በብዙ ጣቢዎች ላይ ተመዝግቧል፡፡ ይሁንና 

ከ40 ሚ.ሜ በላይ ከባድ መጠን ያለው ዝናብ ከተመዘገበባቸው ስፍራዎች መካከል ለመጥቀስ ያህል በአቦቦ 

71.2 እና 40.0፣ በበደሌ 42.5፣ በቡኢ 52.4፣ በቦሬ 42.0 እና 48.9፣ በቻግኒ 42.9፣ በድሬዳዋ 40.0፣ በጊኒር 

80.0፣ በካቺሴ 45.4፣ በሊሙገነት 88.2፣ 49.3 በመተሀራ 68.6፣ በአዳማ 45.4፣ በአማን 54.0፣ በተርጫ 47.4፣ 

በላሬ 88.0፣ በጉንዶ መስቀል 90.6፣ 43.4 በፉኙዶ 140.0፣ 76.0፣73.5 በበደሌ 40.7፣ በዓለም ከተማ 35.2፣ 

በጎሬ 48.4 እና 42.0 በጂማ 40.9 በማሻ 48.0፣ በላሬ 40.0፣ በጋምቤላ 78.6፣ በጊምቢ 40.3፣ በዝዋይ 40.0፣ 

በጊዳ አያና 44.4፣ 34.1 እና 41.9፣   እንዲሁም በእምድብር 65.5 በሚ.ሜ ይገኙባቸዋል፡፡  

ባለፈዉ የሴፕቴምበር ወር የዘነበዉ የዝናብ መጠን ከሀገሪቱ የቦታ ሽፋን አንፃር ሲገመገም ከ25-372 

ሚሜ የሚደርስ ዝናብ የወቅቱን ዝናብ ከማያገኙት ከደቡብና ከደቡብ ምስራቅ የሀገሪቱ ክፍሎች በስተቀር 

በሁሉም የሀሪቱ ክፍሎች ላይ ከ5-29 ቀናት ያህል ዝናብ ነበራቸዉ (ካርታ 7 እና 8) ፡፡  

 

ባለፈዉ የሴፕቴምበር ወር የዘነበዉ የዝናብ መጠን ከመደበኛዉ ጋር ሲነፃፀር በአብዛኛው የሀሪቱ 

ክፍሎች መደበኛና ከመደበኛ በላይ ዝናብ የተመዘገበ ሲሆን፤ በተቀሩት የወቅቱን ዝናብ ከማያገኙት የደቡብና 

ከደቡብ ምስራቅ የሀገሪቱ ክፍሎች እንዲሁም የአፋር ዞን 4 እና የኮንሶና የደቡብ ኦሞ ዞኖች ላይ ከመደበኛው 

ያነሰ የዝናብ መጠን ነበራቸው (ካርታ 9) ፡፡ 

ካርታ 8   እ.ኤ.አ ከሴፕቴምበር 1 እስከ 30/2022 ድረስ ዝናብ የዘነበባቸው ቀናት ብዛት 

ካርታ 9   እ.ኤ.አ ከሴፕቴምበር 1 እስከ 30/2022 ድረስ የነበረው የዝናብ መጠን  
ከመደበኛው ጋር በመቶኛ ሲነፃፀር 

 

 

               ከመደበኛ በታች                መደበኛ             ከመደበኛ በላይ 

እ.ኤ.አ ከሴፕቴምበር 1 እስከ 30/2022 የነበረው የአየር ጠባይ በእርሻ  
ሥራ ላይ ያሳደረው ተፅዕኖ 

   

በሴፕቴምበር ከመጀመሪያው አሥር ቀናት ጀምሮ የወቅቱ ዝናብ ተጠቃሚ አካባቢዎች ላይ 

ለተከታታይ ቀናት በብዙ ሥፍራዎች ላይ የተስተካከለ እርጥበት ሲያገኙ ቆይተዋል ምንም እንኳን 

እርጥበታማው አየር በሴፕቴምበር ወር ከሰሜንና ከሰሜን ምሥራቅ የሀገሪቱ አካባቢዎች እየቀነሰ 

የሚሄድ ቢሆንም፤ በነዚህ አካባቢዎች ዝናብ ሲያገኙ ቆይተዋል፡፡ ይህም ሁኔታ የአፈር ውስጥ 

እርጥበትን ከማሻሻል ጋር ተያይዞ እድገታቸውን ላልጨረሱና በተለያየ እድገት ደረጃ ላይ ለሚገኙ 

የመኸር ሰብሎችም ሆነ ለቋሚ ተክሎች የሚያስፈልጋቸውን ውኃ ከማቅረብ አንጻር ገንቢ ሚና 

ነበረው፡፡  እንዲሁም ቀስ በቀስም ወደ ደቡብ አካባቢዎች ላይ የተስፋፋዉ የእርጥበት ሁኔታ 

በደጋማው አካባቢ የማሳ ዝግጅት ለማከናወንና በአርብቶ አደርና በከፊል አርብቶ አደር 

አካባቢዎች የነበረው የእርጥበታማ ሁኔታ ለግጦሽ ሳርና ለመጠጥ ውኃ አቅርቦት አዎንታዊ 

አስተዋፅዖ ከማበርከቱም በላይ ሰው ሰራሽም ሆነ የተፈጥሮ ምንጮችን ከማጎልበት አንፃር 

አዎንታዊ ሚና ነበረው፡፡ በሌላም በኩል ከነበረዉ ጠንካራ የደመና ክምችት በአንዳንድ በአማራ፣ 

በምዕራብና በመካከለኛው ኦሮሚያ፣ በጋምቤላ፣ በደቡብ ብሄር ብሄረሰቦችና ህዝቦች ክልል 

እንዲሁም በደቡብ ደጋማ ቦታዎች ላይ ከባድ መጠን ያለዉ ዝናብ ተመዝግቧል፡፡ ከዚህም ጋር 

ተያይዞ በመደበኛ ባህሪያቸው በእርጥበት መብዛት በሚታወቁ ሰፍራዎች ላይ ተከታታይነት 

የነበረው እርጥበታማ  ሁኔታ በሰብል ማሳዎች ላይ የውሃ መተኛት ያስከተለ ሲሆን፤ ይህም ሁኔታ 

እየተከናወነ በሚገኘዉ የእርሻ ስራ እንቅስቃሴ በተወሰኑ ቦታዎች ላይ አሉታዊ ጎን ነበረው፡፡ 

(ካርታ 10)፡፡ 

ካርታ 10   እ.ኤ.አ ከሴፕቴምበር 1 እስከ 30/2022 ድረስ የነበረው የእርጥበት ሁኔታ 

እ.ኤ.አ ከሴፕቴምበር 1 እስከ 30/2022 የነበረው የአየር ጠባይ 
በውሃው ዘርፍ እንቅስቃሴ ላይ ያሳደረው ተፅዕኖ 

 

  እ.ኤ.አ 1-30 ሴፕተምበር 2022 የነበረው የአየር ሁኔታ በውሃው ዘርፍ እንቅስቃሴ ላይ 

የነበረው ገፅታ በተመለከተ የተሻለ የእርጥበት መጠን በምዕራብ፣ በመካከለኛውና በደቡባዊ የሀገሪቱ 

አጋማሽ ተፋሰሶች ላይ ተስተውሏል$ በዚህም መሰረት ከፍተኛ እርጥበት የነበራቸው ተፋሰሶች 

ባሮአኮቦ፣ ኦሞጊቤ፣ አባይ፣ ስምጥሸለቆ፣ ተከዜ፣ የላይኛውና የመካከለኛው ዋቢሸበሌ፣ አዋሽ ፣ 

የላይኛው ገናሌዳዋ ተፋሰሶች ሲሆኑ የመካከለኛው ዋቢሸበሌና ገናሌዳዋ፣ የታችኛው አዋሽ 

ተፋሰሶች ደግሞ መጠነኛ እርጥበት የተሰተዋለባቸው ናቸው (ካርታ 11) ፡፡ 

 

ካርታ 11   እ.ኤ.አ ከሴፕቴምበር 1 እስከ 30/2022 ድረስ የነበረው የእርጥበት ሁኔታ 

እ.ኤ.አ ከኦክቶበር 1 እስከ 31/2022 የሚኖረው የአየር 

ጠባይ አዝማሚያ 
 

         በመደበኛ ሁኔታ የክረምት ድንበር ወደ ደቡብ አቅጣጫ ከሚያደርገው እንቅስቃሴ ጋር 

ተያይዞ ዝናብ ሰጭ የሚቲዎሮሎጂ ገጽታዎች በደቡብ የሀገሪቱ አጋማሽ ላይ እየተጠናከሩ 

ስለሚሄዱ የደቡብ እና የደቡብ ምሥራቅ ኢትዮጵያ በተጠናከረ ሁኔታ ሁለተኛ የዝናብ 

ወቅታቸውን የሚያገኙ ሲሆን፣ በተመሳሳይ ሁኔታም በምዕራብ እና በደቡብ ምዕራብ ዝናቡ 

ቀጣይነት ይኖረዋል፡፡ በተጨማሪም በአብዛኛው የበጋ ወቅት እንደሚስተዋለው የሰሜን አጋማሽ 

የኢትዮጵያ ክፍሎች ላይ የበጋው ደረቅ፣ ፀሐያማ እና ነፋሻማ የአየር ጠባይ ጎልቶ ከመታየቱ 

አንጻር የሌሊቱና የማለዳው ቅዝቃዜ መጨመር ያሳያል፡፡ 

 በሚቀጥለው ወር ዝናብ ሰጭ የሚቲዎሮሎጂ ገጽታዎች በምዕራብና በደቡብ ምዕራብ 

የሀገሪቱ ክፍሎች ላይቀጣይነት የሚኖራቸው ሲሆን፤ ከዚሁ ጋር ተያይዞም በምዕራብ አማራ፤ 

ቤንሻንጉል ጉምዝ፤ ምዕራብ ኦሮሚያ፤ ጋምቤላ እና በደቡብ ምዕራብ ኢትዮጵያ ክልሎች ላይ 

ከቀላል እስከ መካከለኛ መጠን፤ እንዲሁም በጥቂት ስፍራዎቻቸው ላይ ከባድ መጠን ያለው ዝናብ 

እንደሚያገኙ የትንበያ መረጃዎች ያመላክታሉ፡፡ በተጨማሪም ከኦክቶበር ሁለተኛዉ ሳምንት 

አጋማሽ በኋላ ዝናብ ሰጪ የሚቲዎሮሎጂ ገጽታዎች በሂደት ወደ ደቡብ የሀገሪቱ ክፍሎች በተወሰነ 

መልኩ የተሻለ ገጽታ የሚኖራቸው ሲሆን፤ በጥቂት በጋ ሁለተኛ የዝናብ ወቅታቸው በሆኑት 

አከባቢዎች ቀላል መጠን ያለው ዝናብ እንደሚገኙ የትንበያ መረጃዎች ይጠቁማሉ፡፡ ከዚህም ሌላ 

በአንዳንድ የሀገሪቱ ደጋማ ሥፍራዎች ላይ የሌሊቱና የማለዳው ቅዝቃዜ ቀስ በቀስ ሊጨምር 

እንደሚችል ይጠበቃል፡፡  

 

እ.ኤ.አ ከኦክቶበር 1 እስከ 31/2022 የሚኖረው የአየር ጠባይ አዝማሚያ 
በእርሻ ሥራ ላይ ሊያሳድር የሚችለው ተፅዕኖ 

 

  ከላይ ለኦክቶበር ወር በተሰጠው የትንበያ መረጃ መሰረት በሚቀጥለው ወር ዝናብ ሰጭ 

የሚቲዎሮሎጂ ገጽታዎች በምዕራብና በደቡብ ምዕራብ የሀገሪቱ ክፍሎች ላይ ቀጣይነት 

እንደሚኖራቸው ያመለክታል። ይህም ሁኔታ ቀደም ብለው ለተዘሩና አልፎ አልፎ ፍሬ በመሙላት 

ላይ ለሚገኙ፣ በተለያየ ምክንያት ዘግይተው ለተዘሩና የእድገት ደረጃቸውን ላልጨረሱ ለመኸር 

ሰብሎችም ሆነ ለቋሚ ተክሎች የውሃ ፍላጎት መሟላት እንዲሁም በአካባቢው ለሚገኙ ለአርብቶ  

አደሮችና ከፊል አርብቶ አደሮች ለመጠጥ ውሃ አቅርቦትና ለግጦሽ ሣር ልምላሜ የጎላ አስተዋፅኦ 

ይኖረዋል። በተመሳሳይ ሁኔታም ቀስ በቀስ ከሁለተኛዉ ሳምንት አጋማሽ በኋላ ወደ ደቡብ 

የሀገሪቱ ክፍሎች ላይ የተሻለ የእርጥበት ሁኔታ ሊኖር እንደሚችል የትንበያ መረጃዎች 

ይጠቁማሉ፡፡ በመሆኑም ወቅታዊ ዝናብ ማግኘት በሚጀምሩትና ሰብል አምራች በሆኑት በደቡብ 

ደጋማ ስፍራዎች ላይ ቀደም ብሎ የማሳ ዝግጅት ለማድረግና ዘር ለመዝራት ምቹ ሁኔታ 

እንደሚፈጥር የሚጠበቅ ሲሆን፤ በአካባቢው ለሚኖሩት አርብቶ አደሮችና ከፊል አርብቶ 

አደርች ለግጦሽ ሣርና ለመጠጥ ውሀ አቅርቦት ጥሩ አስተዋጽዕ እንደሚኖረው ይጠበቃል። 

በተጨማሪም በአብዛኛው የሰሜን አጋማሽ የሀገሪቱ ክፍሎች ላይ የበጋው ደረቅ ፀሐያማ እና 

ነፋሻማ የአየር ጠባይ ጎልቶ ሊታይ እንደሚችልና ይህም ሁኔታ በተለይም በዚህ ጊዜ የሰብል 

ስብሰባቸውን በሚያካሄዱ የሀገሪቱ ክፍሎች ሰብል በደረሰባቸው አካባቢዎች ለሰብል ስብሰባና ድህረ 

ሰብል ስብሰባው አመቺ ሁኔታን እንደሚፈጥር ነው ፡፡   

 

እ.ኤ.አ ከኦክቶበር 1 እስከ 31/2022 የሚኖረው የአየር ጠባይ አዝማሚያ 
በውሀው ዘርፍ እንቅስቃሴ ላይ ሊያሳድር የሚችለው ተፅዕኖ 

 

በሚቀጥለው ኦክቶበር ወር በምዕራብና በደቡብ ምዕራብ  የሀገሪቱ ተፋሰሶች ላይ የተሻለ 

የእርጥበት ሁኔታ እንደሚኖራቸው የትንበያ መረጃዎች ይጠቁማሉ$ በዚህም መሰረት በአብዛኛው 

ባሮአኮቦ፣ የመካከለኛውና የታችኛው አባይ፣ የላይኛውና የመካከለኛው ኦሞጊቤ፣ ገናሌዳዋ፣ 

ስምጥሸለቆ እንዲሁም ዋቢ ሸበሌ ተፋሰሶች ላይ እርጥበታማ ሁኔታ እንደሚኖራቸው ይጠበቃል$ 

በተጨማሪም በአብዛኛው አዋሽ፣ ምስራቃዊ አባይ፣ የታችኛው ገናሌዳዋ፣ ስምጥሸለቆ፣የታችኛው 

ባሮአኮቦ እና የላይኛውና የመካከለኛው ዋቢሸበሌ ተፋሰሶች መጠነኛ እርጥበት እንደሚያገኙ 

ይጠበቃል$ የተቀሩት የሀገሪቱ ተፋሰሶች ላይ በአብዛኛው ደረቅ እና ከፊል ደረቅ ሆነው እንደሚቆዩ 

ይጠበቃል፡፡ 


